
ᑐᓂᔭᐅᔪᖅ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 
 

ᑖᔅᓱᒧᖓ 
 

ᑐᑭᓯᒋᐊᕈᑎ:  ᐃᓱᒪᓕᐅᖅᑕᐅᔪᖅ:  ᐃᒪᓐᓈᖅᑑᑏᑦ: X 
 
ᐱᓇᐃᓗᑕᖅ: 2025 ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑐᑦ (TAC) ᐅᓄᕐᓂᖏᑦ 
ᐅᑭᐅᖅᑕᖅᑐᕐᒥ ᑭᖑᒃᐸᐃᑦ (Pandalus borealis) ᑭᖑᒃᐸᖕᓂᑦ ᐃᖃᓗᒐᓱᐊᕐᕕᐅᔪᖅ (SFA) 0, ᐊᒻᒪᓗ 
ᐃᒪᓐᓇᐅᑐᐃᓐᓇᕆᐊᖃᕐᓗᓂ ᐅᓄᒃᑐᓄᑦ ᐊᕐᕌᒍᓄᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ 
ᐃᖃᓗᑦᑕᐅᔪᓐᓇᖅᑎᑕᐅᔪᑦ  
 
 

 
ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (Pandalus borealis) 
 
ᖃᓄᐃᓕᖓᓂᖓ 

ᐊᑭᑦᑐᕋᐅᑎᔪᑦ ᐃᖃᓗᓕᕆᓂᕐᒧᑦ ᐅᑭᐅᖅᑕᖅᑐᒥ ᑭᖑᒃᐸᖕᓄᑦ (Pandalus borealis) ᐱᑕᖃᖅᑐᑦ 
ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0, ᐃᓂᖃᖅᑐᑦ ᓴᓐᓂᕈᑎᐅᑉ ᐃᒪᖓᓂ. ᑭᖑᒃᐸᖕᓂᒃ 
ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᖃᓂᔭᓪᓛᓗᐊᓃᑦᑐᑦ ᐊᒻᒪᓗ ᐃᓚᖓ ᐃᓗᐊᓃᑦᑐᖅ ᓄᓇᕗᒻᒥ 
ᓄᓇᑖᕐᕕᐅᓯᒪᔪᒥ (NSA), ᑭᐊᓯᓂᓕ ᐃᖃᓗᒐᓱᖕᓂᖅ ᐊᔪᙱᑎᑕᐅᔪᖅ ᑭᓯᐊᓂ ᓯᓚᑖᓂ ᓄᓇᕗᒻᒥ 
ᓄᓇᑖᕐᕕᐅᓯᒪᔪᒥ (NSA) (ᑕᑯᓗᒍ ᓄᓇᙳᐊᖅ ᐃᓚᒍᑕᖓ 1-ᒥ). 

ᐃᖃᓗᒐᓱᖕᓂᖅ ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐊᐅᓚᓂᖃᓲᖅ 
ᐅᓪᓗᖅᓯᐅᑏᑦ ᐊᕐᕌᒍᖓᓂ (ᔮᓄᐊᕆ 1 – ᑎᓯᐱᕆ 31). ᓂᑭᒃᓴᖅᓯᐅᕐᓂᕐᒧᑦ ᐱᓕᕆᐊᑦ, ᐱᑕᖃᕈᓂ, 
ᐱᓕᕆᐊᖑᓇᔭᖅᑐᖅ ᕿᓚᒻᒥᐅᓂᖅᐹᖑᓇᔭᖅᑐᖅ ᔫᓂᒥᑦ ᐱᔾᔪᑕᐅᓪᓗᑎᒃ ᓯᑯ ᖃᓄᐃᓕᖓᓂᖓᓄᑦ. 

ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᓗᑎᒃ ᐅᑯᓇᓂ ᑭᖑᒃᐸᖕᓂᒃ 
ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐃᒪᓐᓇᑎᒋᐅᓯᒪᓕᕐᒪᑦ 500 ᑕᓐᓯᑦ ᑕᐅᕙᙵᓂᑦ 1996−ᒥᓂᑦ 
ᐱᖃᓯᐅᑎᔭᐅᖏᓪᓗᑎᒃ 2020 ᐊᒻᒪᓗ 2023, ᑕᐃᑦᓱᒪᓂ ᐊᑐᖅᑕᐅᑲᐃᓐᓇᖅᑎᓪᓗᒍ ᐊᒥᓲᓂᖏᑦ 
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᓗᑎᒃ ᐋᖅᑭᒃᑕᐅᓚᐅᖅᑎᓪᓗᒍ. ᐊᖑᓂᒃᑕᐅᔪᑦ 
ᑎᑎᕋᖅᑕᐅᓯᒪᙱᑦᑐᑦ ᑕᐃᑲᙵᓂᑦ ᐃᒋᐊᖅᓯᒪᓂᖓᓂᑦ ᑕᒪᑐᒧᖓ ᐃᖃᓗᓕᕆᓂᕐᒧᑦ. ᓄᓇᕗᕐᒥ 
ᐃᖃᓗᒐᓱᐊᓂᕐᒥᑦ ᐱᔪᒪᓂᓖᑦ ᐱᔪᓐᓇᖅᑎᑕᐅᖕᒪᑕ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 
0 ᐃᖃᓗᒐᓱᐊᕐᓂᕐᒥᒃ ᐅᑯᑎᒎᓇ ᕿᑭᖅᑖᓗᒃ ᑯᐊᐳᕆᓴᒃᑯᑎᒍ ᐃᒪᐃᓐᓇᕐᒥ ᐱᔪᓐᓇᐅᑎᖃᕐᓗᑎᒃ 
ᐊᒻᒪᓗ ᐅᑯᑎᒎᓇ 50% ᐳᓴᓐᑎᒃᑯᑦ ᓇᖕᒥᓂᖃᒃᑎᐅᓂᖓᓄᑦ ᐅᓈᖅ ᐃᒪᐃᓐᓇᕐᒥ ᐳᔪᓐᓇᐅᑎᖃᓂᕐᒥᒃ. 



ᐱᒋᐊᓕᕋᑖᕐᓂᖓᓂ 2024−ᒥ ᐃᖃᓗᒐᓱᐊᕐᓂᕐᒧᑦ ᓇᓪᓕᕉᑎᓂᖅ, ᕿᑭᖅᑖᓗᒃ ᑯᐊᐳᕆᓴᒃᑯᑦ ᐊᒻᒪᓗ 
ᕿᑭᖅᑖᓗᖕᒥ ᐃᖃᓗᓕᕆᔨᒃᑯᑦ ᐱᑎᑕᐅᓚᐅᕐᒪᑕ ᐱᔪᓐᓇᖅᓯᑎᑕᐅᓪᓗᑎᒃ ᑭᖑᒃᐸᖕᓂᒃ 
ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐃᒪᓐᓇᐅᓪᓗᒋᑦ ᓄᓇᕗᑦ ᐃᒻᒥᒃᑰᖓᓂᖏᓐᓂᒃ. 

ᑕᒪᓐᓇ ᐃᖃᓗᒐᓱᐊᕐᓂᖅ ᐊᑐᖅᑎᓪᓗᒍ ᐃᒪᖏᓐᓂ ᖃᓂᒋᔮᓂ ᓄᓇᕗᕐᒥ ᓄᓇᓕᖃᕐᕕᐅᓕᖅᑐᒥ, 
ᐱᓕᕆᕕᒃ ᐱᓇᓱᐋᕐᒪᑦ ᐊᑐᓕᖁᔨᔾᔪᑎᒥᒃ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓃᖓᖅᑐᒥᒃ (NWMB) 
ᐋᖅᑭᐅᒪᑎᑦᑎᔾᔪᑎᒋᔭᐅᓂᐊᕐᓗᓂ 2025 ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ 
ᐃᖃᓗᑦᑕᐅᔪᓐᓇᖅᑎᑕᐅᔪᓂᒃ (TAC) ᑕᒪᑐᒧᖓ P. Borealis ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ 
ᐃᓂᐅᔪᓂᑦ (SFA) 0 ᑎᑭᐅᒪᓗᑎᒃ 500 ᑕᓐᓯᑦ. ᐱᓕᕆᕕᒃ ᐱᓇᓱᐋᕐᒥᖕᒪᑦ ᐃᓱᒪᒋᔭᐅᒧᓂᒃ 
ᐃᒪᓐᓇᐅᔪᓐᓇᑐᐃᓐᓇᕆᐊᖃᕐᓂᖏᓐᓂᒃ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑐᑦ 
ᑎᑭᐅᒪᑐᒃ ᑕᒪᑐᒧᖓ ᐅᓄᕐᓂᕆᔭᐅᔪᓐᓇᖅᑐᓄᑦ 2026−ᒥ. 
 
ᑭᒡᓕᓯᓂᐊᖅᑕᐅᓯᒪᔪᑦ ᑐᓴᐅᒪᔾᔪᑏᑦ 
 
ᐃᖃᓗᖁᑕᐅᔪᓄᑦ ᖃᐅᔨᓴᕈᑎᑐᐃᓐᓇᑦ ᐅᑭᐅᖅᑕᖅᑐᒥ ᑭᖑᑉᐸᓄᑦ ᐱᓕᕆᐊᖑᓯᒪᖏᑦᑐᖅ ᑭᖑᒃᐸᖕᓂᒃ 
ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0−ᒥ ᐃᖃᓗᓕᕆᓂᕐᒥ ᐃᓂᐅᔪᒥᒃ ᐱᓕᕆᔪᖃᖅᓯᒪᖏᒻᒪ. 
ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0−ᒥ ᑭᖑᒃᐸᖕᓂᒃ ᖃᐅᔨᓴᕐᓂᖅᑕᖃᓚᐅᖅᑐᖅ 
2010−ᒥᑦ ᑐᙵᕕᖃᖅᖢᑎᒃ ᖃᐅᔨᓴᕈᑎᕕᓂᕐᓂᒃ 2006−ᒥᑦ ᐊᒻᒪᓗ 2008−ᒥᑦ (ᑲᓇᑕᒥᑦ 
ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2010/024; ᓇᐃᓈᖅᓯᒪᔪᑦ ᐃᓚᒍᑕᖓ 2−ᒥ). 
 
ᑕᒪᒃᑯᐊ ᐊᐱᖅᓲᑏᑦ ᓇᓗᓇᐃᖅᓯᔪᑦ ᐆᒪᓂᖃᖃᑎᒌᒃᑐᓄᑦ ᓇᓗᓇᐃᖅᓯᔾᔪᑏᑦ ᐊᒃᐸᓯᒃᑑᓚᐅᕐᓂᖏᓐᓂᒃ. 
ᐃᖃᓗᒃᑕᐅᔪᓐᓇᖅᑐᑦ ᐆᒪᓂᖃᖃᑎᒌᒃᑐᑦ ᓇᓗᓇᐃᖅᓯᔾᔪᑎᖓ 750 ᑕᓐᓯᑦ (2006) ᐊᒻᒪᓗ 1,100 ᑕᓐᓯᑦ 
(2008) ᐊᕐᓇᓪᓗᐃᑦ ᐃᖃᓗᐃᑦ ᐆᒪᓂᖃᖃᑎᒌᒃᑐᑦ ᓇᓗᓇᐃᖅᓯᔾᔪᑎᖏᑦ 580 ᑕᓐᓯᑦ (2006) ᐊᒻᒪᓗ 
800 ᑕᓐᓯᑦ (2008). ᑐᙵᕕᒋᓪᓗᒋᑦ ᐆᒪᓂᖃᖃᑎᒌᒃᑐᑦ ᓇᓗᓇᐃᖅᓯᔾᔪᑎᖏᑦ 2006-ᒥ ᐊᒻᒪᓗ 
2008-ᒥ, ᐊᑐᖅᑕᐅᖃᑦᑕᖅᓯᒪᔪᑦ 500 ᑕᓐᓯᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑐᑦ 
ᐋᖅᑭᒃᑕᐅᓚᐅᖅᑐᑦ ᐊᒻᒪᓗ ᐱᔭᐅᔪᓐᓇᐅᓪᓗᑎᒃ 2023-ᒥ, ᐅᖓᑕᐅᔾᔨᓯᒪᑐᐃᓐᓇᕆᐊᓖᑦ 
ᖁᕝᕙᓯᒃᑑᓇᔭᖅᑐᑦ (66.7 ᐳᓴᓐᑎᑦ ᐊᒻᒪᓗ 45.4 ᐳᓴᓐ, ᑕᒪᐃᓐᓄᑦ ᐃᖃᓗᒃᑕᐅᔪᓐᓇᖅᑐᑦ 
ᐆᒪᓂᖃᖃᑎᒌᒃᑐᑦ ᓇᓗᓇᐃᖅᓯᔾᔪᑎᖏᑦ ᐃᓱᒪᒋᖃᓯᐅᑎᓪᓗᒋᑦ). 
 
ᒪᕐᕈᐃᓐᓇᐅᑎᓪᓗᒋᒃ ᖃᐅᔨᓇᓱᐊᕐᓂᕆᔭᐅᔪᒃ, ᐅᓄᕐᓂᕆᔭᐅᔪᓄᑦ ᖃᓄᐃᓕᕙᓪᓕᐊᓂᐅᔪᓂᒃ 
ᐃᓱᒪᓕᐅᕈᑎᖃᒃᑐᖃᕈᓐᓇᖏᒻᒪᑦ. ᒫᓐᓇᐅᔪᖅ ᐅᓄᕐᓂᕆᔭᐅᔪᑦ ᖃᓄᑎᒋᐅᓂᖏᑦ ᐊᒻᒪᓗ 
ᓄᑕᔾᔨᖅᑕᐅᓂᖏᑕ ᖃᓄᐃᓕᖓᓂᖏᑦ ᖃᐅᔨᒪᔭᐅᖏᒻᒪᑕ. ᑕᐅᕙᓐᓇ ᒫᓐᓇ ᐃᖃᓗᒐᓱᐋᕐᕕᐅᖏᒻᒪᑦ 
ᐊᒻᒪᓗ ᑐᙵᕕᒋᓗᒋᑦ ᒫᓐᓇᕋᑖᓕᓴᐃᑦ ᖃᐅᔨᓴᖅᑕᐅᓂᖏᑕ ᐅᓄᕐᓂᖏᑦ, ᓯᕗᓂᒃᓴᒥ ᑐᑭᓯᔭᐅᔪᑦ 
ᐃᖃᓗᒐᓱᐊᕐᕕᐅᔪᓐᓇᕋᔭᕐᓂᖓᓄᑦ ᑭᒡᓕᓕᓯᒪᖕᒪᑕ. ᖃᐅᔨᓇᓱᐊᕐᕕᐅᓚᐅᖅᓯᒪᖏᓐᓂᖓᓄᑦ 
ᐱᓕᕆᐊᕆᔭᐅᓇᓱᐊᕐᓗᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᑕᐅᕙᖓᓂᑦ 2008, 
ᐱᓕᕆᕕᒃ ᐃᓱᒪᒃᓴᖅᓯᐅᕈᑎᖃᕈᓐᓇᑐᐃᓇᕆᐊᓕᒃ ᑐᒃᓯᕋᐅᑎᒥᒃ ᖃᐅᔨᓇᓱᐊᖅᑎᓄᑦ ᖃᐅᔨᓇᓱᐊᓂᖕᒥᒃ 
ᐊᑐᕐᓂᐋᑐᐃᓐᓇᖅᑐᓂᒃ ᐊᕐᕌᒍᓂ. ᑭᓯᐊᓂᓕ, ᑕᐃᒪᐃᑦᑐᑦ ᑐᒃᓯᕋᐅᑏᑦ ᐃᓱᒪᒋᔭᐅᓇᔭᖅᑐᑦ ᐃᓱᒪᒋᓪᓗᒋᑦ 
ᓈᓴᐅᑎᖏᑦ ᐊᓯᖏᑦ ᓴᓇᕝᕕᐅᔪᑦ ᓯᕗᓪᓕᐅᔾᔭᐅᖁᔭᖏᑦ ᐱᔾᔪᑎᒋᓪᓗᒋᑦ ᑭᒡᓕᓯᓂᐊᕐᓂᕐᒧᑦ ᖃᐅᔨᓴᕐᓃᑦ. 
 



ᑐᓴᐅᒪᑎᑦᑎᖃᑦᑕᐃᓐᓇᕐᓂᖅ 
 
ᐃᓚᒋᔭᐅᒃᑲᓐᓂᕐᓗᓂ ᑐᒃᓯᕋᕈᑎᒋᔭᐅᔪᒧᑦ ᐊᑐᓕᖁᔨᔾᔪᑎᒋᔭᓗᓂ ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 
ᑲᑎᒪᔨᖏᓐᓂᑦ (NWMB), ᐱᓕᕆᕕᒃ ᖃᐅᔨᔪᒪᖕᒪᑦ ᐃᓱᒪᒋᔭᐅᔪᓂᒃ ᑕᐃᒃᑯᓇᙵᑦ ᐱᔪᓐᓇᖅᑎᑕᐅᓂᕐᒥᑦ 
ᐱᓯᒪᔪᓂᒃ ᐊᒻᒪᓗ ᐊᓯᖏᓐᓂᑦ ᐱᔪᒪᓂᓕᖕᓂᑦ ᐱᓇᓱᐋᕐᕕᒋᔭᐅᔪᓐᓇᖅᑐᒥᑦ (ᐃᓚᒋᔭᐅᓪᓗᑎᒃ ᐃᒪᐃᓐᓇᕐᒥ 
ᐅᒥᐊᕐᔪᐊᑦ ᐅᑭᐅᖅᑕᖅᑐᒥ ᑭᖑᒃᐸᓄᑦ ᐅᖃᐅᔾᔨᒋᐊᖅᑎᒃᑯᑦ ᑲᑎᒪᔨᕋᓛᖏᑦ (NSAC), ᓄᓇᕗᑦ 
ᐃᖃᓗᒐᓱᐊᖅᑎᑦ ᑲᑐᔾᔨᖃᑎᒌᖏᑦ, ᕿᑭᖅᑖᓗᒃ ᑯᐊᐳᕆᓴᑦ ᐊᒻᒪᓗ ᕿᑭᖅᑖᓗᖕᒥ ᐃᖃᓗᒐᓱᐊᖅᑎᑦ 
ᑲᑐᔾᔨᖃᑎᒌᑲᐃᓇᖅᑐᑦ (BFC) ᐃᒪᓐᓇᐅᓪᓗᒋᑦ ᓄᓇᕗᑦ ᐃᒻᒥᒃᑰᖓᓂᖏᓐᓂᒃ) ᐋᖅᑭᐅᒪᑎᑦᑎᓂᕐᒥᒃ 
ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ 
ᐃᖃᓗᑦᑕᐅᔪᓐᓇᖅᑐᑦ ᑎᑭᐅᒪᓗᑎᒃ 500 ᑕᓐᓯᑦ ᑦᑕᒪᑐᒧᖓ 2025−ᒧᑦ. ᐃᓚᒋᔭᐅᒃᑲᓐᓂᕐᓗᓂ, ᐱᓕᕆᕕᒃ 
ᐱᔪᒪᓂᖃᕐᒪᑦ ᐱᔪᒪᓪᓗᓂ ᐃᓱᒪᒋᔭᐅᔪᓂᒃ ᐋᖅᑭᒃᑕᐅᒐᔭᕐᓂᖏᓐᓂᒃ ᐅᓄᖅᑐᓄᑦᓄᑦ−ᐊᕐᕌᒍᓄᑦ 
ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᕋᔭᖅᑐᓂᒃ 500 ᑕᓐᓯᑦ ᑕᒪᑐᒧᖓ 2025−ᒧᑦ ᐊᒻᒪᓗ 
2026−ᒧᑦ. 

ᐃᒪᓐᓈᖅᑑᑏᑦ 
 
ᐱᑕᖃᒃᑎᓐᓇᒍ ᐊᕐᕌᒍᑕᒪᑦ ᖃᐅᔨᓇᓱᐊᓂᕐᒧᑦ ᖃᐅᔨᓇᓱᐊᕈᑎ, ᐊᒻᒪᓗ ᑕᒪᓐᓇᐅᑎᓪᓗᒍ 
ᐃᖃᓗᒐᓱᐊᑐᖃᓚᐅᖅᓯᒪᖏᓐᓂᖓ ᑕᒫᓂ, ᐱᓕᕆᕕᒃ ᐋᖅᑭᐅᒪᑎᑦᑎᖁᔨᕗᖅ ᐊᑭᑦᑐᕋᐅᑎᓂᕐ ᐊᒥᓲᓂᖏᑦ 
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑐᑦ ᐅᑭᐅᖅᑕᖅᑐᕐᒥ ᑭᖑᒃᐸᖕᓂᑦ (P. borealis) ᐃᒪᓐᓇᑎᒋᓂᒃ 
500 ᑕᓐᓯᑦ ᑕᒪᑐᒧᖓ 2025−ᖑᓂᖓᓂ. ᐱᖃᒃᑎᐅᖃᑎᒋᔭᐅᔪᓄᑦ ᐃᓱᒪᒋᔭᐅᔪᑦ ᐃᑲᔪᕐᓂᐋᕐᒪᑕ 
ᖃᐅᔨᑎᑦᑎᓗᑎᒃ ᐋᖅᑭᒃᑕᐅᓂᕆᒐᔭᖅᑕᖓᓂᒃ ᐅᓄᖅᑐᓄᑦ ᐊᕐᕌᒍᓄᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ 
ᐃᖃᓗᑦᑕᐅᔪᓐᓇᖅᑐᑦ ᑕᐅᕗᖓ 2026−ᒧᑦ.  
 
ᓇᐃᓈᖅᓯᒪᔪᑦ ᑐᒃᓯᕋᐅᑏᑦ 
 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᒃᓯᕋᖅᑐᑦ ᑲᑎᒪᔨᓂᑦ ᐃᒪᓐᓇ: 
 
1) ᐊᑐᓕᖁᔨᔾᔪᑎ 500 ᑕᓐᓯᑦ ᐊᑭᑦᑐᕋᐅᑎᓂᕐᒧᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ 

ᐃᖃᓗᑦᑕᐅᔪᓐᓇᖅᑐᑦ ᒪᑯᓄᖓ ᐅᑭᐅᖅᑕᖅᑐᕐᒥ ᑭᖑᒃᐸᖕᓂᒃ (P. borealis) ᐅᑯᓇᓂ ᑭᖑᒃᐸᖕᓂᒃ 
ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 ᐃᖃᓗᒐᓱᐊᕐᕕᐅᔪᓐᓇᖅᑐᑉ ᓯᓚᑖᓂ ᓄᓇᕗᕐᒥ 
ᓄᓇᓕᖃᕐᕕᐅᓕᕐᓂᖓᓂ ᑕᒪᑐᒧᖓ 2025−ᒧᑦ, ᐱᖃᓯᐅᑎᓗᒍ ᐃᓚᖓ ᐊᑐᓕᖅᑎᑕᐅᓂᖓᑕ 
ᐅᓄᖅᑐᓄᑦ−ᐊᕐᕌᒍᓄᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑐᑦ ᒪᕐᕉᖕᓄᒃ 
ᐊᕐᕌᒍᖕᓄᒃ. 

 
ᐱᕙᒌᑕᖅᑕᖓ ᐆᒪ: ᔪᐊᔨ ᓂᒡᒍᕆᓐ ᑕᔅᑎᔅ, ᐃᖃᓗᓕᕆᓂᕐᒧᑦ ᓄᓇᒥᖔᖅᑐᓂᑦ ᑲᒪᓃᑦ, 
ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ 
 
ᐅᓪᓗᖅ: ᔮᓄᐊᕆ 3, 2025 
  



ᐃᓚᒍᑕᖏᑦ (2) 
 
ᐃᓚᒍᑕᖓ 1 – ᓄᓇᙳᐊᖅ ᐃᖅᑲᕐᒥᐅᑕᐃᑦ ᐃᖃᓗᐃᑦ ᐊᒻᒪᓗ ᑭᖑᒃᐸᐃᑦ ᑎᑎᖅᑭᕆᔾᔪᑎᓄᑦ ᐃᓂᐅᔪᑦ 
ᑕᐅᕙᓂ ᓂᐅᕗᓐᓛᓐ ᐃᒪᕕᖓᓂᑦ ᑲᓇᑕᒥᑦ (ᐃᓚᐅᓪᓗᑎᒃ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ 0) 
 
ᐃᓚᒍᑕᖓ 2 – ᓇᐃᓈᖅᓯᒪᔪᑦ: ᖃᐅᔨᓴᖅᑕᐅᓂᖏᑦ ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (Pandalus borealis) 
ᑖᒃᑯᓇᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0, 2,3 ᐊᒻᒪᓗ ᑕᖅᓴᓖᑦ ᑭᖑᒃᐸᐃᑦ 
(Pandalus montagui) ᑖᒃᑯᓇᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 2, 3, ᐊᒻᒪᓗ 4 
ᐱᓇᖕᓇᖓᓂᑦ 63 °W (ᑭᒡᓕᓯᓂᐊᖅᓯᒪᔪᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2010/024) 

  



ᐃᓚᒍᑕᖓ 1 

  

ᑭᖑᒃᐸᖕᓂᑦ ᐊᐅᓚᑦᑎᕕᒋᔭᐅᔪᖅ 
 

ᕖᕝᕗᐊᕆ 4, 2014 
 
ᐋᖅᑭᒃᑕᐅᓯᒪᔪᑦ ᒪᓕᒐᓕᐅᕕᖕᒥᑦ ᐊᒻᒪᓗ ᒪᓕᒃᑕᐅᔭᕆᐊᓕᖕᓂᑦ 
ᐱᓕᕆᐋᓕᖕᓄᑦ, ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ 
 
ᓄᓇᙳᐋᓕᐅᖑᔪᖅ ᕆᓃ ᑐᑉᓚᐃᓐᒧᑦ, ᐃᓚᓕᐅᑎᓯᒪᔪᑦ ᐃᒪᕕᖕᒥ 
ᐊᐅᓚᑦᑎᓂᕐᒧᑦ ᐱᓕᕆᕕᖕᒧᑦ, ᐃᒪᕐᒥᐅᑕᓕᕆᔨᒃᑯᓐᓂᑦ ᑲᓇᑕᒥ. 

ᓴᖅᑭᔮᖅᑎᑕᐅᓂᖓ: ᓯᖃᓪᓕᓯᕕᒃ ᐃᓗᓕᒃ 

ᐅᓂᒃᑲᐅᓯᖓ 
ᐊᐅᓚᑦᑎᓂᕐᒧᑦ ᐃᓂᒋᔭᐅᔪᑦ 

ᑭᖑᒃᐸᓕᕆᓂᕐᒧᑦ ᐊᐅᓚᑦᑎᕕᖕᒧᑦ 
 ᑭᖑᒃᐸᓕᕆᓂᕐᒥ ᐊᐅᓚᑦᑎᕕᒃᑲᓐᓂᖅ ᐱᓕᕆᕕᖓ 

ᐃᓄᐃᑦ ᓄᓇᓕᖃᕐᕕᕈᒃᑎᑕᐅᓯᒪᔪᖅ ᐊᒻᒪᓗ ᐃᒪᕕᖕᒥ 
ᐊᕕᒃᑐᖅᓯᒪᓃᑦ 

ᓇᒦᓐᓂᖏᑦ ᑕᐃᒫᓪᓗᐊᖅᑐᒥᒃ ᐊᑐᖅᑕᐅᔪᑦ 
ᐊᒻᒪᓗ ᓇᔪᖅᑕᐅᓪᓗᑎᒃ 
ᓄᓇᕗᒻᒥ ᓄᓇᓕᖃᕐᕕᕈᒃᑎᑕᐅᓯᒪᔪᖅ 

ᓄᓇᕕᒃ ᐃᒪᕕᖓᑕ ᐊᕕᒃᑐᖅᓯᒪᓂᖓ 

ᓛᐸᑐᐊᒥ ᓄᓇᓕᖃᕐᕕᕈᒃᑎᑕᐅᓯᒪᔪᖅ 

ᓄᓇᓕᖕᓂ 

ᑲᓇᑕᐅᑉ ᓄᓇᖓᑕ ᐊᖏᔪᐋᓗᓂᖓ 
ᓄᓇᖓᑕ ᐊᖏᔪᐋᓗᓂᖓ (ᐊᓯᖏᑦ) 

ᑕᐅᑦᑐᐃᑦ: ᐆᔭᐅᔭᖅ ᑎᑎᖅᓯᒪᔪᑦ ᓇᓗᓇᐃᖅᓯᔾᔪᑎᒋᔭᐅᕗᑦ ᑕᒪᐅᓇ 
ᑭᖑᒃᐸᐃᒃ ᐊᐅᓚᑕᐅᕕᖃᕐᒪᑦ ᐃᓂᒋᔭᖓᓂ. ᑭᒃᑐᕋᒃᑕᖅᓯᒪᔪᖅ ᐆᔭᐅᔭᖅ 
ᑎᑎᖅᓯᒪᔪᑦ ᑭᒡᒐᖅᑐᐃᖕᒪᑕ ᑭᖑᒃᐸᖕᓂᑦ ᐊᐅᓚᑦᑎᔨᒃᑲᓐᓂᐊᔪᑦ. 
 
ᑖᓐᓇ ᐱᔪᓐᓇᕐᓂᖃᕐᕕᖃᕐᓂᕐᒧᑦ ᓄᓇᙳᐊᖁᑎᐅᖏᒻᒪᑦ. 
ᐋᖅᑭᒃᓱᖅᑕᐅᓯᒪᖕᒪᑦ ᑐᑭᓯᓇᖅᓯᑎᑦᑎᔾᔪᑎᒋᔭᐅᓇᓱᐊᑐᐃᓐᓇᖅᖢᓂ. 

ᐊᓯᖏ 



ᐃᓚᒍᑕᖓ 2 

ᑭᒡᓕᓯᓂᐊᖅᓯᒪᔪᑦ ᐅᖃᐅᔾᔨᒋᐊᕈᑏᑦ ᐅᓂᒃᑳᖏᑦ 2010/024  
 
ᓇᐃᓈᖅᓯᒪᔪᖅ: ᖃᐅᔨᓴᖅᑕᐅᓂᖏᑦ ᐅᑭᐅᖅᑕᖅᑐᒥᑦ ᑭᖑᒃᐸᐃᑦ (Pandalus borealis) ᑖᒃᑯᓇᓂ 
ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0, 2, 3 ᐊᒻᒪᓗ ᑕᖅᓴᓖᑦ ᑭᖑᒃᐸᐃᑦ (Pandalus 
montagui) ᑕᐃᑲᓂ ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 2, 3, ᐊᒻᒪᓗ 4 ᐱᓇᖕᓇᖓᓂᑦ 
63° W 
 
ᑭᖑᒃᐸᖕᓂᒃ ᐃᖃᓗᒐᓱᒡᕕᖕᓂᑦ ᐃᓂᐅᔪᓂᑦ (SFA) 0 – Pandalus borealis  
 
ᐃᖃᓗᓕᕆᓂᖅ  
• ᐃᖃᓗᓕᕆᓂᖅᑕᖃᓚᐅᙱᑦᑐᖅ ᒫᓐᓇᕈᓗᒃ ᐊᕐᕌᒍᓂᑦ.  
 
ᐱᑕᖃᕐᕕᐅᔪᑦ  
• ᓄᓇᒥᖔᖅᑐᑦ ᖃᓄᐃᓕᖓᓂᖏᑦ ᑐᙵᕕᖃᖅᑐᑦ ᒪᕐᕉᖕᓂᒃ ᖃᐅᔨᓴᕈᑕᐅᓯᒪᔪᓂᒃ ᑕᐃᑲᓂ 2006 

ᐊᒻᒪᓗ 2008.  
• ᐃᖃᓗᒡᕕᐅᔪᓐᓇᖅᑐᑦ ᐱᑕᖃᕐᕕᐅᔪᑦ ᓇᓗᓇᐃᔭᐅᑎᖏᑦ 750 ᑕᓐᓯᑦ (2006) ᐊᒻᒪᓗ 1,100 ᑕᓐᓯᑦ 

(2008).  
• ᐊᕐᓇᐃᑦ ᐃᕐᓂᐅᕈᓐᓇᖅᑐᑦ ᐃᖃᓗᐃᑦ ᐱᑕᖃᕐᕕᐅᔪᑦ ᓇᓗᓇᐃᔭᐅᑎᖏᑦ ᐃᒪᓐᓇᐅᓚᐅᖅᑐᑦ 

580 ᑕᓐᓯᑦ (2006) ᐊᒻᒪᓗ 800 ᑕᓐᓯᑦ (2008). 
 
ᐃᖅᑲᓇᐃᔭᖅᑎᓯᐅᕐᓂᕐᒧᑦ  
• ᐃᖅᑲᓇᐃᔭᓕᖅᑎᑦᑎᓂᖅ ᖃᐅᔨᒪᓇᙱᑦᑐᖅ. 
 
ᑐᖁᖃᑦᑕᕐᓂᖏᑦ  
• ᐱᒡᒍᓴᐅᑎᓂᒃᑯᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑐᑦ ᑕᒪᑐᒧᖓ 500 ᑕᓐᓯᑦ 

ᓴᖅᑮᑐᐃᓐᓇᕆᐊᓕᒃ ᐱᓗᐊᖅᑕᐅᓗᑎᒃ ᓱᒃᑲᓕᖏᖓ ᓇᓗᓇᐃᔭᖅᑕᐅᓂᖏᓐᓄᑦ ᐃᒪᓐᓇᑎᒋ 
40-70% ᑐᙵᕕᖃᕐᓗᑎᒃ ᑕᑯᔭᐅᔪᕕᓂᕐᓂᒃ ᐱᑕᖃᕐᕕᐅᔪᓂᒃ. ᐊᒃᐸᓯᖕᓂᖅᓴᒥᒃ 
ᐊᖑᓂᒃᑕᐅᔪᓐᓇᖅᑐᓕᒫᑦ ᐃᒪᓐᓈᖅᑑᑕᐅᔪᖅ. 

 
ᒫᓐᓇ ᓴᖅᑭᔮᕐᓂᖏᑦ ᐊᒻᒪᓗ ᓯᕗᓂᒃᓴᒥᑦ ᐱᓇᔪᒃᑕᐅᔪᓐᓇᖅᑐᑦ 
 
• ᓯᕗᒥᒃᓴᒥᑦ ᐱᓇᔪᒃᑕᐅᔪᓐᓇᖅᑐᑦ ᐃᖃᓗᓕᕆᓂᕐᒧᑦ ᒥᑭᑦᑑᔪᑦ. 
• ᐸᕐᓇᐅᑎᑕᖃᙱᑦᑐᑦ ᓯᕗᓂᒃᓴᒥᑦ ᖃᐅᔨᓴᖅᑕᐅᔾᔪᑎᒃᓴᖓᓄᑦ ᑕᒪᑐᒧᖓ ᐃᓂᒧᑦ. 
 

 

 


